
ՀՀ կառավարության << Աջակողմյան ղեկային տեղաբաշխմամբ տրանսպորտային միջոցների ներմուծման  ժամանակավոր արգելքի մասին>>,  <<Հայաստանի Հանրապետության կառավարության  2007 թվականի հունիսի 28-ի թիվ 955-Ն որոշման մեջ լրացումներ կատարելու մասին>>  և <<Հայաստանի Հանրապետության կառավարության  2010 թվականի սեպտեմբերի 9-ի թիվ 1251-Ն որոշման մեջ լրացում կատարելու մասին>> որոշումների նախագծերի վերաբերյալ  շահագրգիռ մարմիններից ստացված առաջարկությունների և առարկությունների  վերաբերյալ

	
	Առարկության, առաջարկության հեղինակը, ստացման ամսաթիվը, համարը
	Առաջարկության, առարկության  բովանդակությունը
	Եզրակացություն

	1.
	ՀՀ արդարադատության նախարարություն

	 Հիշյալ նախագծերի լրամշակված տարբերակներում նախատեսված են նոր իրավակարգավորումներ, մինչդեռ նախագծերին կցված է սկզբնական տարբերակի հիմնավորումը, ինչը չի արտացոլում  լրամշակված նախագծերով նախատեսված դրույթների առանձնահատկությունները: Հիշյալ դիտողությունը բխում է ՀՀ կառավարության 2012 թվականի ապրիլի 5-ի Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին N 13 արձանագրային որոշման հավելվածի պահանջներից, որոնց համաձայն նախագծի հիմնավորման մեջ պետք է արտացոլվի նախագծով առաջարկվող իրավական կարգավորումների բովանդակությունը, այն խնդիրները, որոնց լուծմանն ուղղված է նախագծով առաջարկվող իրավական կարգավորումը: Ելնելով վերոգրյալից ներկայացված նախագծերին անհրաժեշտ է կցել նոր հիմնավորում

	Ընդունվել է, 
նախագիծը խմբագրվել:

	2
	ՀՀ  ԿԱ ՀՀ ոստիկանություն 


	Առաջարկություններ և առարկություններ չկան:
	

	3
	ՀՀ ֆինանսների նախարարություն
	Հաշվի առնելով վերոգրյալը` առաջարկում ենք Նախագծի 1-ին կետում հստակեցնել, թե արդյոք ներմուծման արգելքը տարածվում է ԵԱՏՄ անդամ երկրներից նեմուծվող համապատասխան ավտոմեքենաների վրա, քանի որ.
ա) եթե որոշումը տարածվում է միայն երրորդ երկրներից ներմուծվող ավտոմեքենաների վրա, այդ դեպքում անհրաժեշտություն կառաջանա սահմանել նաև ներմուծման համապատասխան մաքսային ընթացակարգ(եր)ը,










բ) եթե որոշումը տարածվում է նաև ԵԱՏՄ անդամ երկրներից ներմուծվող ավտոմեքենաների վրա, ապա անհրաժեշտ է Նախագծի նախաբանում հղում կատարել նաև Պայմանագրի 29-րդ հոդվածին:



Միաժամանակ, կարծում ենք, որ լրացուցիչ հիմնավորման և հստակեցման կարիք ունեն ներկայացված նախագծերի ուժի մեջ մտնելու ժամկետները` հաշվի առնելով այն հանգամանքը, որ նախագծերի ընդունման կապակցությամբ լրացուցիչ խոչընդոտներ կարող են առաջանալ այն դեպքերում, երբ, մինչև ներկայացված որոշումների ընդունումը արդեն իսկ ձեռքբերված աջակողմյան ղեկային տեղաբաշխմամբ ավտոմեքենաները Հայաստանի Հանրապետություն ներմուծվեն ներկայացված նախագծերի ուժի մեջ մտնելուց հետո:

	



Չի ընդունվել, Պայմանագրի 7-րդ հավելվածի 2-րդ կետով սահմանվում է, որ ներմուծման հասկացությունը <<Ներմուծում>> երրորդ երկրներից Միության մաքսային տարածք ապրանքի ներմուծում՝ առանց հետադարձ արտահանման պարտավորության>>



Նախագծի նախաբանում հղումը կատարված է  Պայմանագրի 7-րդ հավելվածին


Ներկայացված նախագծերը հանրային քննարկման է ներկայացված դեռևս 2017 թվականի  դեկտեմբերից: 


	4
	ՀՀ ԿԱ պետական եկամուտների կոմիտե
	նախագծերով նախատեսվող փոփոխություններն առաջարկվում է չտարածել մինչև 2018 թվականի ապրիլի 1-ը ներմուծված աջակողմյան տեղաբաշխմամբ ղեկային համակարգ ունեցող տրանսպորտային միջոցների վրա: Միաժամանակ, նախատեսվում է, որ որոշումներն ուժի մեջ են մտնելու 2018 թվականի ապրիլի 15-ից: Հիմք ընդունելով վերոգրյալը` առաջարկում ենք որպես որոշումների ուժի մեջ մտնելու ժամկետ ևս սահմանել 2018 թվականի ապրիլի 1-ը` հաշվի առնելով այն, որ 2018 թվականի ապրիլի 1-ից մինչև ապրիլի 14-ը ներառյալ ներմուծված աջակողմյան տեղաբաշխմամբ ղեկային համակարգ ունեցող տրանսպորտային միջոցների շահագործման արգելքի և չգրանցելու վերաբերյալ պահանջի իրավակիրարկումը 2018 թվականի ապրիլի 15-ից ուժի մեջ մտնող իրավական ակտերի գործողությամբ գործնականում հնարավոր չէ ապահովել, ուստի իրավական ակտերի ուժի մեջ մտնելու այդպիսի ժամկետ սահմանելը համարում ենք ոչ իրավաչափ:

Ինչ վերաբերում է «Աջակողմյան ղեկային տեղաբաշխմամբ տրանսպորտային միջոցների ներմուծման ժամանակավոր արգելքի մասին» ՀՀ կառավարության որոշման նախագծին, ապա հայտնում ենք, որ «Մաքսային կարգավորման մասին» ՀՀ օրենքի 2-րդ հոդվածի 4-րդ մասի համաձայն` Եվրասիական տնտեսական միության իրավապայմանագրային բազան կազմող միջազգային պայմանագրերով և այլ իրավական ակտերով նախատեսված դեպքերում և կարգով Հայաստանի Հանրապետությունը միակողմանի կիրառում է մաքսասակագնային կարգավորման առանձին միջոցներ, արգելքներ ու սահմանափակումներ` Հայաստանի Հանրապետության օրենքներին համապատասխան: Նույն հոդվածի 5-րդ մասին համապատասխան` Հայաստանի Հանրապետության կողմից միակողմանի սահմանված արգելքների ու սահմանափակումների կիրառման նպատակով անձանց գործողությունները կարող են սահմանվել այդ արգելքներն ու սահմանափակումները սահմանող Հայաստանի Հանրապետության օրենքով:









 Հաշվի առնելով վերը նշվածը` առաջարկում ենք քննարկել կառավարության որոշման նախագծով աջակողմյան ղեկային տեղաբաշխմամբ տրանսպորտային միջոցների համար ներմուծման ժամանակավոր արգելքի սահմանելու հնարավորությունը: Միաժամանակ, որպես նշված խնդրի լուծման այլընտրանքային տարբերակ առաջարկում ենք Մաքսային միության հանձնաժողովի 2011 թվականի դեկտեմբերի 9-ի «Անվավոր տրանսպորտային միջոցների անվտանգության մասին տեխնիկական կանոնակարգը հաստատելու մասին» թիվ 877 որոշման մեջ Հայաստանի Հանրապետության համար ևս սահմանել արգելք` աջակողմյան ղեկային տեղաբաշխմամբ տրանսպորտային միջոցների շրջանառության մեջ բացթողելու հետ կապված:

	Չի ընդունվել: 
Նախագծով սահմանվում է  15 օրյա ժամկետ, արդեն իսկ ներմուծված (մարտի 3-րդ տասնօրյակ) տրանսպորտային միջոցների  հաշվառման  համար նախատեսված  ժամկետների պահպանման նպատակով: 






Չի ընդունվել:
<<Ճանապարհային երթևեկության անվտանգության ապահովման մասին>> ՀՀ օրենքի, համաձայն  Հայաստանի Հանրապետության ճանապարհներին սահմանված է տրանսպորտային միջոցների աջակողմյան երթևեկություն:  Միաժամանակ օրենքի 9-րդ հոդվածի համաձայն ճանապարհային երթևեկության կանոնների, տրանսպորտային միջոցների պետական հաշվառման կարգի, պետական գրանցման և պետական հաշվառման համար պարտադիր ներկայացվող փաստաթղթերի ցանկերի և այլնի հաստատման իրավասությունները վերապահված են ՀՀ կառավարությանը: 

Չի ընդունվել:
Նկատի ունենալով, որ նախագիծը  մշակվել է Պայմանագրի 7-րդ հավելվածի 10-րդ բաժնի  համաձայն և նախագծի 2-րդ կետով ՀՀ տնտեսական զարգացման և ներդրումների նախարարին  հանձնարարվում է Եվրասիական տնտեսական խորհրդի քնարկմանը ներկայացնել  առաջարկություն Մաքսային  միության հանձնաժողովի 2011 թվականի դեկտեմբերի 9-ի  թիվ 877   որոշման մեջ համապատասխան լրացում կատարելու վերաբերյալ:

	5
	ՀՀ միջազգային տնտեսական ինտեգրման և բարեփոխումների նախարարություն
	ՀՀ միջազգային տնտեսական ինտեգրման և բարեփոխումների նախարարությունը հարկ է համարում հենվել տեխնոլոգիական պահանջների և փաստացի տվյալների վրա և իրականացնել նաև ՀՀ-ում գրանցված վթարների վերաբերյալ առկա տվյալների հետազոտություն: Հետազոտությունը , բացի տեխնոլոգիական պահանջներից /օրինակ, լուսարձակների թեքության անկյունը և այլն/, կարող է ներառել նաև տվյալներ առաջարկվող ձևաչափով: 

	ՀՀ ոստիկանության կողմից  հրապարակվել է համապատասխան տեղեկատվություն:
Նախագծին կից ներկայացված է տրանսպորտային միջոցների տեխնիկական հագեցվածության վերաբերյալ տեղեկանք:



